
MALTA
QORTI CIVILI
(SEZZJONI TAL-FAMILJA)

ONOR. IMHALLEF
JOSEPH AZZOPARDI

Seduta tas-27 ta' Gunju, 2008

Citazzjoni Numru. 489/2007

A u B.
_VS_

C;: Du X.

[I-Qorti;

Rat ir-rikors guramentat ipprezentat fis-17 ta’ Dicembru,
2007 li permezz tieghu l-atturi esponew bir-rispett u bil-
gurament taghhom ikkonfermaw:

[lli l-attrici u I-konvenut C isseparaw minn xulxin fl-24 ta’
Frar, 2007, u kien ilhom ma jikkoabitaw sa minn Lulju
2006, u minn relazzjoni ta’ I-attrici ma’ B, Il-attur l-iehor,
twieled il-minuri X li nghata bhala paternita’ |-isem tal-
konvenut, li fil-fatt m’huwiex missieru, u dan fit-22 ta’

Novembru, 2007, biss ftit granet qabel it-terminu legali
biex seta’ jitnizzel bhala bin missier mhux maghruf.

lIli ghalhekk il-konvenut m’huwiex missier it-tarbija X.

lli ghalhekk b’ligi trid issir din il-kawza halli jigi ddikjarat illi
dan l-istat ta’ paternita’ m’huwiex korrispondenti mal-fatti.

Jghid ghalhekk il-konvenut ghaliex m’ghandhiex din |-
Onorabbli Qorti:-

(1) tiddikjara i t-tarbija X Ii twieled fit-22 ta’
Novembru, 2007, skond i¢-Certifikat 4043 tas-sena 2007
(hawn anness bhala Dokument A), m’ghandhiex bhal
missierha lill-istess konvenut C, imma missier it-tarbija
huwa I-attur l-iehor B, karta ta’ I-identita’, bin omissis,
imwieled, Ghawdex.

Bl-ingunzjoni tal-konvenut.
Rat il-lista tax-xhieda.
Rat [-ammissjoni tal-konvenut C et.

Rat |-atti processwali, u |-pubblikazzjoni fil-Gazzetta tal-
Gvern kif titlob il-ligi.

Rat I-affidavit ta’ I-attur u ta’ missieru.

Rat il-verbal tas-seduta tad-19 ta’ Mejju, 2008 illi permezz
tieghu |-kawza thalliet ghas-sentenza.

Ikkunsidrat;

llli 1-attrici geghda titlob dikjarazzjoni li t-tarbija li kellha u
rregistrata bhala bint ir-ragel taghha, il-konvenut C, hija fil-
fatt ta’ I-attur B. Dan huwa kkonfermat mill-konvenut C.
Jirrizulta li l-attrici u zewgha sseparaw legalment ftit xhur
gabel it-twelid tat-tifel X, izda ghalkemm marret tirregistrah
flimkien ma’ l-attur imsemmi, dan gie rrifjutat minhabba i
ma kienx ghadda t-terminu ndikat mil-ligi.

Din il-Qorti fil-kawza fl-ismijiet Josianne Giusti vs Pierre
Giusti et deciza fis-16 ta’ Frar, 2001 kienet qalet hekk:

“Wi fil-mertu jirrizulta Ii fiz-zmien li setghet tigi koncepita t-
tarbija l|-attrici kellha relazzjoni mal-konvenut fl-istess waqt
li f'dak iz-Zzmien ma kellhiex x’tagsam mar-ragel taghha.
Din il-Qorti rriteniet illi din il-prova hija suffi¢jenti biex jigi
sodisfatt il-kriterju stabbilit fl-Artiklu 77 tal-Kodi¢i Civili
(Spiteri pro et noe vs Cilia et, fost ohrajn, 30 ta’ Jannar,
1998). Finalment hemm |-ammissjoni ta’ I-omm li minkejja
li wahedha mhux bizzejjed (Artiklu 70 (2) tal-Kodiéi Civili),
mehuda ma’ dawn ic¢-cirkostanzi |-ohra telimina kull dubju
fmohh il-Qorti dwar il-paternita’ tat-tarbija.”

[I-Qorti ghandha I-istess konvin¢iment f'din il-kawza u ma
hemm ebda dubju dwar it-talba ta’ I-attri¢i, u anke f'dan il-
kaz hemm ammissjoni ¢ara.

Rigward |-ec¢ezzjonijiet tad-Direttur tar-Registru Pubbliku
I-Artiklu 254 gie sodisfatt billi I-pubblikazzjoni saret.

Ghalhekk il-Qorti tilga’ t-talbiet attrici u tordna li I-
konnotati ta’ I-attur B jigu mdahhla minflok dawk tal-
konvenut C fl-att tat-twelid imsemmi fir-rikors.

L-ispejjez jithallsu mill-atturi solidalment bejniethom.

Mogqrija.

